


ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԱՊՐԻԼԻ 3-Ի N 374-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Շուկայի վերահսկողության տեսչական մարմին
	28.08.2025թ.

	2. 
	N 01/13/1674-2025

	Դիտողություններ և առաջարկություններ չկան:
	

	3. Պետական եկամուտների կոմիտե
	29.08.2025թ.

	4. 
	01/3-2/53480-2025

	Նախագծով նախատեսված փոփոխությունը նպատակահարմար չենք համարում՝ հաշվի առնելով՝ ՀՀ պետական եկամուտների կոմիտեի 25.08.2025թ․ N 01/3-2/52633-2025 գրությամբ ներկայացված դիտարկումները, որոնց համաձայն՝ հայտնել ենք Հայաստանի Հանրապետության կառավարության 2025 թվականի ապրիլի 3-ի N 374-Ն որոշմամբ սահմանված դրույթների՝ վերազգային օրենսդրության նորմերին համապատասխանեցնելու անհրաժեշտության մասին։
	Չի ընդունվել
Նախագծի ընդունման արդյունքում գործող որոշման հավելվածի իմաստով Հայաստանի Հանրապետության տարածք ներմուծվող և բացառապես Հայաստանի Հանրապետության տարածքում շրջանառության համար նախատեսված արտադրանքի (առանց պարտադիր պահանջներով նախատեսված մակնշման, այդ թվում՝ Եվրասիական տնտեսական միության շուկայում արտադրանքի շրջանառության միասնական նշանի) ներմուծման թույլատրելի վերջնաժամկետը (Որոշման հավելվածի 21-րդ կետով սահմանված «2027 թվականի սեպտեմբերի 1-ը» ժամկետը) կրճատվում է, ինչի արդյունքում  ներմուծման թույլատրելի ժամկետ է  սահմանվում մինչև 2025 թվականի հոկտեմբերի 1-ը։

	5. Վարչապետի աշխատակազմի տեսչական մարմինների աշխատանքների համակարգման գրասենյակ
	29.08.2025թ.

	
	N /48.56/28390-2025

	Դիտողություններ և առաջարկություններ չկան:
	

	4. Սննդամթերքի անվտանգության տեսչական մարմին
	29.08.2025թ.

	
	N /06.1/1/11380-2025

	Դիտողություններ և առաջարկություններ չկան:
	

	5. ՀՀ տնտեսական մրցակցության պաշտպանության պետական հանձնաժողով
	29.08.2025թ.

	
	N 1045-2025

	1.	Նախագծի 1-ին մասի համաձայն՝ Որոշման 1-ին կետով հաստատված հավելվածի 21-րդ կետում «2027 թվականի սեպտեմբերի 1-ը» բառերը փոխարինել «2025 թվականի հոկտեմբերի 1-ը» բառերով։
		Նման պայմաններում Նախագիծը պարունակում է շուկայում գործող տնտեսավարող սուբյեկտների գործունեությունը սահմանափակող և նրանց իրավական վիճակը վատթարացնող կարգավորումներ։ Մասնավորապես, Հայաստանի Հանրապետության կառավարության 2025 թվականի ապրիլի 3-ի N 374-Ն որոշմամբ (այսուհետ նաև՝ Որոշում) սահմանված ընթացակարգերով ներմուծում իրականացնող տնտեսավարող սուբյեկտները հնարավոր է արդեն իսկ կնքած լինեն գործընկերային երկարաժամկետ պայմանագրեր, որոնց պատշաճ իրականացումը Նախագծի ընդունման պարագայում կդառնա անհնար՝ ժամկետների կտրուկ սահմանափակման հետևանքով։
	Միևնույն ժամանակ հարկ է նշել, որ այն տնտեսավարող սուբյեկտները, որոնց կողմից չեն պահպանվում Որոշմամբ սահմանված ընթացակարգերով ներմուծման կանոնները, ուղղակիորեն չեն կարող շրջանառության մեջ դնել իրենց արտադրանքը՝ նախատեսված միջոցառումների և վերահսկողական մեխանիզմների կիրառման արդյունքում։ 
	Ստացվում է, որ անբարեխիղճ տնտեսավարող սուբյեկտների գործողությունների բացահայտման և վերջիններիս շրջանառության սահմանափակման փոխարեն, Նախագծով առաջարկվող փոփոխության արդյունքում սահմանափակվում է բոլորի, այդ թվում՝ բարեխիղճ տնտեսավարող սուբյեկտների՝ նման ընթացակարգով գործունեության ծավալման հնարավորությունը։
	Բացի այդ, Նախագծում բացակայում են անցումային դրույթներ, որոնք կապահովեն բարեխիղճ տնտեսավարող սուբյեկտների իրավական վիճակի վատթարացման կանխումը և անխոչընդոտ շարունակական գործունեության իրականացումը՝ առնվազն գործող կարգավորումների պահպանմամբ արդեն իսկ ներմուծված ապրանքների ներքին շուկայում հետագա շրջանառության անխոչընդոտ և առանց հավելյալ ծախսային բեռի ավելացման ապահովման համատեքստում։
	Չի ընդունվել
[bookmark: _Hlk207360357]Էկոնոմիկայի նախարարության կողմից կազմակերպվել է հանդիպում ներմուծող կազմակերպությունների հետ: Հանդիպման ընթացքում քննարկվել են Կառավարության 2025 թվականի ապրիլի 3-ի N 374-Ն որոշմամբ (այսուհետ՝ Որոշում) սահմանված պահանջները և հնչեցվել է, որ տնտեսավարողները չեն կիրառել Որոշմամբ սահմանված պայմանները, հետևաբար և համապատասխանության գնահատման մարմիններին դիմողներ չեն եղել: 
Միաժամանակ տեղեկացնում ենք, որ հավատարմագրման ազգային մարմնի կողմից ստեղծվել է համապատասխան ռեեստր՝ Որոշման կիրարկման նպատակով արտադրանքի հետագծելիությունն ապահովելու նպատակով: Հայտնում ենք, որ մինչ օրս  ռեեստրում չի գրանցվել ոչ մի համապատասխանության գնահատման հայտարարագիր: 

	6.   Արդարադատության նախարարություն
	29.08.2025թ.

	
	N  27.3/38838-2025

	Դիտողություններ և առաջարկություններ չկան:
	



